ARABAKO LURRALDE HISTORIKOAREN ALDIZKARI OFIZIALA

2019ko azaroaren 8a, ostirala ¢ 129 zk.

Il - ARABAKO LURRALDE
HISTORIKOAREN TOKI ADMINISTRAZIOA

VITORIA-GASTEIZKO UDALA
HEZKUNTZA ETA KULTURAREN SAILA

Hezkuntza Zerbitzua

14. ildoko dirulaguntzak ematea eta ukatzea - lkasteko zailtasunak dituzten haurrentzako
laguntza, 2019-2020 ikasturtea

2019ko urriaren 25ean egindako ohiko bilkuran onetsi zuenTokiko Gobernu Batzarrak 14. ildoko
dirulaguntzak ematea eta ukatzea —ikasteko zailtasunak dituzten haurrentzako laguntza, 2019-
2020 ikasturtea—.

Administrazio Publikoen Administrazio Prozedura Erkidearen urriaren 1eko 39/2015 Legearen
40. artikuluan eta 45. artikuluko b) puntuan xedatutakoaren ildotik, hau argitaratzen da, denek
jakin dezaten:

14. ildoko dirulaguntzak ematea eta ukatzeari onespena ematea — lkasteko zailtasunak di-
tuzten haurrentzako laguntza, 2019-2020 ikasturtea.

2019ko abuztuaren 9an argitaratu ziren, ALHAON, ikasteko zailtasunak dituzten haurrentzako
laguntzen (14. ildoa) deialdi publikoa —2019-2020 ikasturtea— eta berariazko oinarriak, Tokiko
Gobernu Batzarrak 2019ko uztailaren 29an egindako ohiko bilkuran onetsiak. Deialdiaren la-
burpena 2019ko abuztuaren 9ko ALHAON argitaratu zen, eta hortik aurrera hasi zen kontatzen
eskabideak aurkezteko epea.

Dirulaguntzei buruzko azaroaren 17ko 38/2003 Lege Orokorrean eta Gasteizko Udalaren
dirulaguntza eta laguntzei buruzko ordenantzan xedatutakoa aplikatuz, eta Tokiko Gobernu
Batzarrak 2018ko abenduaren 28an egindako bilkuran onetsi zituen Gasteizko Udalaren
dirulaguntza-deialdiak arautzeko oinarri orokorretan ezarritakoarekin bat etorriz, balorazio-or-
ganoa bildu da, eta deialdi horretara aurkeztu diren eskabideei dirulaguntza eman edo ukatzeko
proposamena egin du.

Kontuan izanik indarrean dagoen gastuen aurrekontuan nahikoa zuzkidura badagoela 2019ko
udal aurrekontuko Hezkuntza eta Kultura Sailaren 2319 02 3261 48004 partidan, Hezkuntza, Kul-
tura eta Kirol Saileko zinegotzi ordezkariak, Tokiko Gobernu Batzarrak eskumenak eskuordetzeko
2019ko ekainaren 21ean hartutako erabakia dela medio, erabaki-proposamen hau egiten dio
Tokiko Gobernu Batzarrari:

Erabaki-proposamena

1. I. eranskinean zerrendatzen diren laguntzak onetsi eta ematea bertan adierazten di-
ren ikastetxe eta ikasle onuradunei, 2019-2020 ikasturterako —adierazten den zenbatekoa
bakoitzari—, guztira 155.736,00 euro, Hezkuntza eta Kultura Sailaren 2319 02 3261 48004 partida-
ren kontura. Bi zatitan ordainduko da dirulaguntzaren zenbatekoa: lehen ordainketa, 45.224,00
eurokoa, 2019ko udal aurrekontuaren kontura, eta bigarrena, 110.512,00 eurokoa, 2020ko udal
aurrekontuaren kontura, baldin eta kreditu egokia eta nahikoa badago.

2. . eranskinean ageri diren ikastetxe eta ikasleei laguntzak ukatzea, bertan zehazten diren
deialdiko betebeharrak betetzen ez dituztenez.

Ebazpen honen kontra, administrazio-bidea agortzen baitu, administrazioarekiko auzi-erre-
kurtsoa aurkeztu ahal izango da zuzenean Euskal Herriko Auzitegi Nagusian, bi hilabeteko
epean, jakinarazte-egunaren biharamunetik, edo, aukeran, berraztertzeko errekurtsoa, erabakia
hartu duen organo berari zuzendua, hilabeteko epean, jakinarazte-egunaren biharamunetik;
horren berariazko nahiz ustezko ebazpenaren kontra, berriz, bi hilabeteko epean aurkeztu ahal
izango da administrazioarekiko auzi-errekurtsoa, Euskal Herriko Auzitegi Nagusian, errekurtsoa
ezesten duen ebazpenaren berri jasotzen den egunaren biharamunetik, edo, ebazpena ustezkoa
bada, sei hilabeteko epean, ustezko ebazpen hori gertatzen den egunaren biharamunetik.

Gasteizen, 2019ko urriaren 25ean

Hezkuntza eta Kultura Saileko zinegotzi ordezkaria
JUAN FELIPE GARCIA MIRAVALLES

